
BILISH FAOLIYATI VA SHAKLLARI BILAN ISHLASHNING MANTIQIY 

USULLARI 

Usarov Sardor Abdunazirovich  

Jizzax davlat pedagogika universiteti 

Matematika o„qitish metodikasi kafedrasi katta o„qituvchisi 

Annotatsiya: Ushbu maqolada o„quvchilarning bilish faoliyati, mantiqiy savodhonlikni 

shakllantirish dolzarbligi, bilishning shakllari, usullari va uslublari haqida ma‟lumotlar 

keltirilgan. 

Kalit so„zlar: bilish usullari va shakllari, induksiya, deduksiya,analogiya. 

Bugungi kunda yoshlarni komil inson sifatida shakllanishlari uchun umuminsoniy va 

milliy ma‟daniy qadriyatlardan unumli foydalanish, ularni yangi texnika va texnologiya bilan 

qurollantirish lozim ekanligi butun dunyo hamjamiyatida qayd etilmoqda. Yoshlarni zamon 

talabiga mos ravishda tarbiyalash nafaqat pedagoglar balki ota onalar, tarbiyachilar 

zimmasidagi ma‟sulyatli burch sifatida qaralmoqda.Bunda ayniqsa, ta„lim tizimi 

tarbiyalanuvchilarining jismoniy, axloqiy va aqliy yetukligini ta„minlash vositalariga alohida 

e„tibor berish zarur. 

Shuning uchun bilim olish, kasbiy tayyorgarlik ta„limning ham obekti, ham subekti 

hisoblanmish o„quvchidan mustaqil tafakkurni va aqliy faollikni talab qiladi. Har qanday 

o„quv-tarbiyaviy jarayon ota-onalar, o„qituvchi hamda o„quvchilar munosabatini ifodalovchi 

murakkab pedagogik tizim hisoblanadi. 

O„quv tarbiyaviy jarayonda o„quvchilar o„zaro bilish munosabatlari, muloqotga 

kirishadilar. Bolalarning bilish faoliyatlari hissiy idrok, nazariy tafakkur va amaliy faoliyat 

birligidir. U ta„limning har bir bosqichida vujudga keladi va muntazam ravishda rivojlanib 

boradi. Bilish faoliyati o„quvchilarning ijtimoiy aloqalari va o„quv faoliyatlarining barcha 

turlarida mustahkamlanadi. Shu bilan bir qatorda, o„quvchilar bilish faoliyatining kengayishida 

o„quv jarayonlarida muayyan topshiriqlarni bajarishlari ham muhim ahamiyat kasb etadi. 

Bilish juda keng tushuncha bo„lib uning usullari, shakllari va uslublari quyidagi 

klasterda yoritilgan: 

 
«Mantiq» arabcha so„z bo„lib, ma‟nosi bo„yicha «logika» so„ziga mos keladi. «Logika» 

atamasi esa, grekcha «logos» so„zidan kelib chiqqan bo„lib, «fikr», «so„z», «aql», «qonuniyat» 

kabi ma‟nolarga ega. Uning ko„p ma‟noligi turli xil narsalarni ifoda qilishida o„z aksini topadi. 

Xususan, mantiq so„zi, birinchidan, obektiv olam qonuniyatlarini (masalan, «obektiv mantiq», 

«narsalar mantig‟i» kabi iboralarda),ikkinchidan, tafakkurning mavjud bo„lish shakllari va 

taraqqiyotini, shu jumladan, fikrlar o„rtasidagi aloqadorlikni xarakterlaydigan qonun-qoidalar 

yigindisini (masalan «subektiv mantiq» iborasida), va nihoyat, uchinchidan, tafakkur shakllari 

va qonunlarini o„rganuvchi fanni ifoda etishda ishlatiladi. Mantiq ilmining o„rganish ob‟ektini 

tafakkur tashkil etadi. «Tafakkur» arabcha so„z bo„lib, o„zbek tilidagi «fikrlash», «aqliy bilish» 

so„zlarining sinonimi sifatida qo„llaniladi. Tafakkur bilishning yuqori bosqichidir. Uning 

mohiyatini yaxshiroq tushunish uchun bilish jarayonida tutgan o„rni, bilishning boshqa 

shakllari bilan bo„lgan munosabatini aniqlab olish zarur. 

Bilish voqelikning, shu jumladan, ong hodisalarining inson miyasida sub‟ektiv, ideal 

obrazlar shaklida aks etishidan iborat. Bilish jarayonining asosini va oxirgi maqsadini amaliyot 

tashkil etadi. Barcha hollarda bilish insonning hayotiy faoliyati bilan u yoki bu darajada bogliq 

bo„lgan, uning ma‟lum bir ehtiyojini qondirishi mumkin bo„lgan narsalarni tushunib etishga 

bo„ysundirilgan bo„ladi. Bilish jarayonini amalga oshirar ekan, kishilar o„z oldilariga ma‟lum 

bir maqsadlarni 

qo„yadilar. Ular o„rganilishi lozim bo„lgan predmetlar doirasi, tadqiqot yo„nalishi, 

shakllari va metodlarini belgilab beradi. 

Bilishning deduktiv usuli turli xil mantiqiy va matematik o„zgarishlarni amalga oshirish 

orqali ushbu nazariyaning nisbatan kam sonli asosiy qoidalari va qonuniyatlaridan ko„p sonli 

natijalarni olish imkonini beradi. 

Deduksiyaning qiymati, birinchi navbatda, uning har qanday shaklda har doim 

ishonchli, zarur xulosalar berishidan iboratdir. Ikkinchidan, deduktiv usulda har qanday turdagi 

ma'lumotlar bilan ishlash, fikrlashimiz tarkibidagi barcha boyliklarni ifoda etish mumkin. 

Mantiqiy fikrlashning barcha boshqa usullarini deduktsiyaga kamaytirish mumkin. Deduktiv 

usulda fikr yuritish qobiliyati mantiqiy fikrlashning asosiy xususiyatidir. Uchinchidan, 

chegirma dalillarni yaratish, bahslashish, bahslashishning asosiy usuli hisoblanadi. 

Deduktiv xulosaning umumiy sxemasi: 

a) agar A bo„lsa, unda B; VA; shuning uchun B. 

b) agar A bo„lsa, u holda B; noto„g'ri B; noto„g'ri A degan ma'noni anglatadi. 

Induksiya (lot.inductio - toʻgʻrilash, tartibga keltirish) (mantiqda) - ayrim fikrlardan 

umumiy xulosalar chiqarishda va mantiqiy tadqiqotlarga qoʻllaniladigan muhokama usuli. 

Xususiylikni oʻrganib, umumiylik bilib olinadi. Umumiylik predmet va hodisalar bilan uzviy 

aloqada boʻladi. Umumiylikning eng muhim tomonlaridan biri induktiv xulosa chi-karishdir. 

Induksiyani oʻrganish fanda kadimdan, hind, yunon mantiqshunosligida, Lao-szi maktabida 

boshlangan. Induksiya masalalari Aristotel, Abu Ali ibn Sino asarlarida uchraydi. XVII-XVIII 

asrlarda empirik tabiatshunoslik yuzaga kelgach, olimlar bu masalaga alohida eʼtibor berdilar. 

Induksiyani rivojlantirishga F. Bekon, G. Galiley, I. Nyuton, J. Mill kabi olimlar katta hissa 

qoʻshdilar. Induksiya bilimlarning tashkil topishida, qonuniyatlarni ochishda, tushunchalarni 

maydonga chiqarish jarayonida, gipotezani olgʻa surishda fan uchun muhim aqamiyatga ega. 

Induksiya toʻliq, toʻliq boʻlmagan va ilmiy xulosa chiqarishga boʻlinadi. Toʻliq 

induktiv xulosa chiqarish biror narsani sinchiklab oʻrganish va tahlil qilish asosida amalga 

oshiriladi. Toʻliq induksiya doimo toʻliq boʻlmagan induksiya bilan bogʻliq. Toʻliq boʻlmagan 

induksiyada aniq faktlar asosida noaniq faktlar keltirib chiqariladi va natijada ong boyitiladi. 

Induksiyaning oliy shakli ilmiy Induksiya dir. Ilmiy induksiya asosida narsalarning sababiy 

bogʻlanishini tekshirish uslubi yotadi. Masalan, oʻsimliklarning ayrim koʻrinishlarini oʻrganish 

asosida biz suv ular uchun asosiy hayot manbai, degan xulosaga kelamiz, chunki xamma 

oʻsimliklarga namlik kerak. 

Har qanday induktiv xulosa chiqarish asosini borliq, narsa tashkil qiladi. 

Bu uslub dunyoni ilmiy bilishda muhim rol oʻynaydi. Shuning uchun obyektiv haqiqatni 

bilishda Induksiya doim deduksiya bilan mustahkam aloqada boʻladi. 

Analogiya tushunchasi. Tafakkurda deduktiv va induktiv xulosa chiqarish bilan bir 

qatorda analogiya (yunoncha analogia - muvofiq, o„xshash) shaklida xulosa chiqarishdan ham 

keng foydalaniladi. Predmetlarning bir o„xshash belgilariga qarab ularning boshqa belgilari 

ham o„xshash deb xulosa chiqarish analogiya deyiladi. 

https://qomus.info/oz/encyclopedia/p/predmet/
https://qomus.info/oz/encyclopedia/l/lao-tszi/
https://qomus.info/oz/encyclopedia/a/abu-ali-ibn-sino/
https://qomus.info/oz/encyclopedia/t/tabiatshunoslik/
https://qomus.info/oz/encyclopedia/m/mill-jon-styuart/
https://qomus.info/oz/encyclopedia/f/fan/
https://qomus.info/oz/encyclopedia/x/xulosa-chiqarish/
https://qomus.info/oz/encyclopedia/o/ong/
https://qomus.info/oz/encyclopedia/s/suv/
https://qomus.info/oz/encyclopedia/h/hayot/
https://qomus.info/oz/encyclopedia/n/namlik/
https://qomus.info/oz/encyclopedia/u/uslub/
https://qomus.info/oz/encyclopedia/r/rol/
https://qomus.info/oz/encyclopedia/o/obektiv/
https://qomus.info/oz/encyclopedia/d/deduktsiya/
https://genderi.org/ekonomia-jako-nauka-o-naturalnych-prawach-gospodarowania.html

Analogiya shaklida xulosa chiqarish predmet xususiyatlarining o„zaro aloqadorligiga 

asoslanadi. Xususiyatlar bir - biridan mustaqil ravishda mavjud bo„lmaydi, ular yaxlitlikda 

bo„ladi va predmetning sifatini shakllantiradi. Masalan, predmetlar o„z xajmiga egaligi ularning 

shakli, rangi va boshqa xususiyatlarini ham keltirib chiqaradi. Xususiyatlarning o„zaro 

bog‟liqligi analogiya shaklida xulosa chiqarishning mantiqiy asosidir. 

Xulosa qilib aytganda, o„quv jarayonida vujudga keladigan bilish jarayonida mantiq 

fani ahamiyati juda katta.Agar o„quvchi bilishga intilsa, bilim olishga ehtiyoj 

sezsa, ularda sog‟lom fikrlar va qiziqishlar hosil bo„ladi va ular bilish jarayonida muvaffaqiyat 

qozonadilar. 

